
				এই পাতাটির মুদ্রণ সংশোধন করা প্রয়োজন। 
>२३ ৰাজমালা । [ बिउँौङ्ग
তৃতীয় লহরে নারায়ণ উপাধিধারী আরও অনেক সেনাপতির নাম সন্নিবিষ্ট রহিয়াছে, তাহা যথাস্থানে আলোচিত হইবে। ‘নারায়ণ’ উপাধি সম্বন্ধীয় বিশেষ বিবরণ অতঃপর প্রদান করা যাইবে ।
এতদ্ব্যতীত এক শ্রেণীর সৈনিকের খাড়াইত উপাধি ছিল, ইহাদের সংখ্যাও নিতান্ত কম ছিল না । মহারাজ বিজয়মাণিক্যের বঙ্গাভিযান কালে র্তাহার সঙ্গে দুই সহস্র খাড়াইত থাকিবার কথা রাজমালায় উল্লেখ আছে । যেই বলশালী ব্যক্তি উদয়পুরস্থিত সুবিশাল ধন্যসাগর * সাতবার প্রদক্ষিণ করিতে সমর্থ হইত, তাহার উপাধি হইত ‘খাড়াইত । নিম্নোদ্ধৃত বিবরণ দ্বারা খাড়াইত শ্রেণীর পরিচয় পাওয়া যাইবে ;–
“মহা খাড়াইত তারা দুই সহস্ৰ পাইক ।
খড়গ চৰ্ম্ম জাঠী হাতে দেখি ভয়ানক ॥ । সাতবার ধন্যসাগর ফিরিতে যে পারে। সেই জনা তার নাম খাড়াতাইয়া ধরে ॥ দিবারাত্র থাকে রাজদ্বারেতে প্রহরী।
বড় বড় অঙ্গ তারার বিক্রমে কেশরী ॥”
বিজয়মাণিক্য খও ।
সেকালে সেনাপতিগণ যুদ্ধ জয় কিম্বা সাহসের পরিচায়ক কোন কাৰ্য্য করিলে, cas Reo ann, তাহা চিরস্মরণীয় করিবার নিমিত্ত র্তাহাদিগকে এক একটা উপাধি হচক উপাধি। প্রদানদ্বারা গৌরবান্বিত করা হইত। এ স্থলে তদ্রুপ দুই একটা উপাধির কথা উল্লেখ করা যাইতেছে। মহারাজ ধন্যমাণিক্যের শাসনকালে, রসাঙ্গ ( আরাকান ) প্রদেশের কিয়দংশ বিজেতা রিসাঙ্গমৰ্দ্দন নারায়ণ’ উপাধি লাভ করিয়াছিলেন। এতৎসম্বন্ধে রাজমালায় পাওয়া যায় ;—
"রান্তু ছত্রশিক রাজা আমল করিল । । রসাঙ্গ জিনিয়া কিল্লা পুষ্কণী খনিল । নিজ রসাঙ্গ লইতে না পারে সেনাপতি ।
রসাঙ্গমৰ্দ্দন নারায়ণ তার হৈল খ্যাতি ॥”
尊 ধন্তমাণিক্য থও,—২৪ পৃঃ ।
অার এক সেনাপতি গৌড়ের সহিত বারস্বার সংগ্রাম করিয়া গরুড়ধ্বজ” আখ্যা লাভ করিয়াছিলেন ; যথা ;–
“গোঁড় সৈন্ত সঙ্গে তার বহু ছিল রণ।
গরুড়ধ্বজ খ্যাতি তার হইল তখন ॥”
উদয়মাণিক্য খও ।
খড়াইত উপাধি ।

